
 

  

UNCLASSIFIED / NON CLASSIFIÉ 

 

ᓄᑖᖅ ᑐᓴᒐᒃᓴᖅ 

ᒫᓐᓇ ᑐᓴᕐᑎᑦᑎᔾᔪᑕᐅᓗᓂ 

 

ᑲᓇᑕᐅᑉ ᒐᕙᒪᒃᑯᖏᑦ ᐱᓕᕆᖃᑎᖃᖅᑐᑦ ᐃᓄᖕᓂᒃ ᑲᒻᐸᓂᐅᔪᓂᒃ ᐱᐅᓯᕚᓪᓕᖅᑎᓪᓗᒋᑦ ᑕᕆᐅᕐᒥ 

ᐊᑦᑕᕐᓇᖅᑐᖃᖅᑕᐃᓕᑎᑦᑎᓂᖅ ᑲᓇᑕᐅᑉ ᐅᑭᐅᖅᑕᖅᑐᐊᓂ 

ᕕᕗᐊᕆ 14, 2024    ᐳᓕᖕᑕᓐ, ᐋᓐᑎᐅᕆᐅ   ᐃᖃᓗᓕᕆᔨᒃᑯᑦ ᐊᒻᒪᓗ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 

ᐅᑭᐅᖅᑕᖅᑐᖅ ᐃᒪᕕᖓ ᐃᓗᐊᓂ ᐃᓄᐃᑦ ᓄᓇᖓ ᐊᔾᔨᐅᓐᖏᑑᖕᒪᑦ ᐊᒻᒪᓗ ᐱᔭᕐᓂᓐᖏᑑᔪᓐᓇᖅᑐᖅ ᓯᓚᖓ. ᖃᐅᔨᒪᑦᑎᐊᕐᓗᑕ ᐅᑯᐊ ᐃᒪᐃᑦ 

ᐃᑦᑕᕐᓇᖅᑐᖃᓐᖏᒃᑲᓗᐊᕐᒪᖔᑕ ᐅᑭᐅᖅᑕᖅᑐᒥᐅᓄᑦ ᐊᒻᒪᓗ ᐅᒥᐊᖅᑐᖃᑦᑕᖅᑐᓄᑦ ᐱᒻᒪᕆᐅᕗᖅ. ᑕᐃᒪᓐᓇᐅᓂᖓᓄᑦ ᑲᓇᑕᐅᑉ 

ᒐᕙᒪᒃᑯᖏᑦ ᑲᔪᓯᔪᒥᒃ ᐊᖏᑐᔪᓂᒃ ᖃᑭᔾᔪᑎᒃᓴᓕᐅᕐᓂᐊᕐᒪᑕ ᐱᐅᓯᕚᓪᓕᖁᓪᓗᒋᑦ ᑕᕆᐅᕐᒥ ᐊᑦᑕᕐᓇᖅᑐᒦᑕᐃᓕᑎᑦᑎᔾᔪᑎᑦ ᑕᒪᐃᓐᓂ 

ᑲᓇᑕᐅᑉ ᐅᑭᐅᖅᑕᖅᑐᐊᓂ.   

ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᖁᕕᐊᓱᒃᐳᑦ ᑐᓴᕐᑎᑦᑎᔪᓐᓇᕋᒥᒃ ᑖᒃᑯᐊ ᑲᓇᑕᒥᐃᒫᓂᒃ ᖃᐅᔨᓴᕐᓂᕐᒧᑦ ᐱᔨᑦᑎᕋᖅᑎᑦ 

ᑳᓐᑐᕌᒃᓯᓚᐅᖅᑐᑦ ᓯᑦᓇᒃᑯᓂᒃ, ᑕᕆᐅᕐᒥ ᐊᒻᒪᓗ ᐃᒫᓂ ᐊᒻᒪᓗ ᐃᒪᐅᑉ ᐃᖃᖓᓂ ᐱᔨᑦᑎᕋᓲᑦ ᑲᒻᐸᓂ ᐃᓂᖃᖅᑐᑦ ᐃᖃᓗᖕᓂ, ᐱᓕᕆᓂᐊᕐᒪᑕ 

ᐃᒫᓂ ᖃᐅᔨᓴᕐᓗᑎᒃ ᑲᓇᑕᐅᑉ ᐅᑭᐅᖅᑕᖅᑐᐊᓂ. ᑳᓐᑐᕌᒃ ᑕᒪᑐᒧᖓ ᓴᓇᔭᐅᓂᐊᕐᓂᖓᓄᑦ, ᐊᑭᑐᑎᒋᔪᖅ $6.5 ᒥᓕᐊᓐ ᐊᑐᖅᑕᐅᓂᐊᖅᑐᖅ 

ᐅᖓᑖᓄᑦ 2 ᐊᕐᕌᒍᓄᑦ, ᑐᓂᔭᐅᓚᐅᖅᑐᖅ ᔪᓚᐃ 2023-ᒥ. ᐅᓇ ᓯᕗᓪᓕᖅᐹᖅ ᖃᐅᔨᓴᕈᑎ ᐱᔭᕇᓚᐅᖅᑐᖅ ᐅᒃᑑᐸ 2023 ᐊᑖᓕ. 

ᐃᖏᕐᕋᓯᑎᑕᐅᓯᒪᔪᖅ ᑮᓇᐅᔭᒃᓴᖃᖅᑎᑕᐅᔪᖅ ᐱᖃᑖ ᐱᓕᕆᔭᐅᕙᓪᓕᐊᓂᐊᕐᓂᖓ ᐃᒪᕕᖕᒥ ᓴᐳᓐᓂᐊᕈᑎᑦ ᐸᕐᓇᐅᑎ ᐅᓇᓗ 

ᑐᓴᕐᑎᑦᑎᔾᔪᑕᐅᓚᐅᖅᑐᖅ ᐋᒍᓯ 2022-ᒥ.          

ᐊᐅᓚᑦᑎᔪᑦ ᐃᑭᒪᓪᓗᑎᒃ ᓯᑯᓯᐅᑎ ᐅᒥᐊᕐᔪᐊᖅ ᐳᓗ ᐳᓕᑦᔅ (ᓇᖕᒥᓂᕆᔭᐅᔪᖅ ᒥᐊᐳᑭᒃ ᑕᕆᐅᕐᒥ ᐱᔨᑦᑎᕋᖅᑏᑦ), ᑲᓇᑕᒥ ᐃᒫᓂ ᖃᐅᔨᓴᕐᓂᕐᒧᑦ 

ᐱᔨᑦᑎᕋᖅᑎᑦ ᖃᐅᔨᓴᕈᑎᖏᓐᓂᒃ ᐊᒻᒪᓗ ᐃᒫᓂ ᐊᔾᔨᓕᐅᕆᓂᖅ ᐱᔭᕇᑦᑎᐊᓚᐅᖅᑐᖅ ᐅᖓᑖᓂ 9,000 ᑭᓚᒦᑕᔅ ᐅᑭᐅᖅᑕᖅᑐᖅ ᐃᒪᕕᖓᓂ 

ᐊᕐᕌᓂ. ᐅᑯᐊ ᐃᒫᓂᒃ ᖃᐅᔨᓴᕐᓂᖅ ᓇᑎᖓᓂᒃ ᐊᑑᑎᖃᒻᒪᕆᖕᓂᐊᖅᑐᑦ ᐱᕚᓪᓕᕈᑎᒋᓗᒋᑦ ᑐᑭᓯᕚᓪᓕᕐᓗᒋᑦ ᐅᑭᐅᖅᑕᖅᑐᖅ ᐃᒪᐅᑉ ᓇᑎᖓ. 

ᖃᐅᔨᓴᕈᑎᑖᑦ ᓄᐊᑕᐅᔪᑦ ᐃᑲᔫᑎᓂᐊᖅᑐᑦ ᐊᑦᑕᕐᓇᖅᑐᒦᑕᐃᓕᑎᑦᑎᕐᓂᕐᒧᑦ ᐊᒻᒪᓗ ᐱᐊᓚᓂᖅᓴᐅᓂᐊᕐᒪᑕ ᐅᒥᐊᖅᑐᖅᑐᑦ, ᐃᑲᔫᑎᓗᑎᒃᓗ 

ᐊᕙᑎᑦᑎᓂ ᓴᐳᒻᒥᔭᕆᐊᓕᑦ ᓴᐳᒻᒥᔾᔪᑕᐅᓇᓱᐊᕐᓂᐊᖅᑐᑦ, ᐊᒻᒪᓗ ᐱᔭᕆᐊᑭᒡᓕᑎᑦᑎᔾᔪᑕᐅᓗᑎᒃ ᑲᔪᓰᓐᓇᕈᓐᓇᕐᓂᐊᖅᑐᓄᑦ 

ᑮᓇᐅᔭᓕᐅᕈᑕᐅᔪᓐᓇᖅᑐᓄᑦ ᐃᓄᐃᑦ ᓄᓇᖓᓂ.  

ᓱᓕ, ᐅᓇ ᐃᖏᕐᕋᓯᑎᑕᐅᓯᒪᔪᖅ ᐃᑲᔪᖅᑐᖅ ᐃᖅᑲᓇᐃᔭᕐᓂᐊᖅᑐᓄᑦ ᐃᓕᓐᓂᐊᕐᑎᑦᑎᔾᔪᑕᐅᓗᓂ ᐊᒻᒪᓗ ᐃᖅᑲᓇᐃᔮᕆᔭᐅᔪᓐᓇᖅᑐᖅ ᐃᓄᖕᓂ 

ᐊᒻᒪᓗ ᓄᓇᖅᑲᖅᑳᖅᓯᒪᔪᑦ ᐃᓕᓐᓂᐊᖅᑎᓂᑦ ᐳᖅᑐᓂᖅᓴᐅᔪᓂᒃ ᑕᕆᐅᕐᒥ ᐃᓕᓐᓂᐊᖅᑐᑦ ᐃᓕᓐᓂᐊᕐᕕᖏᓐᓂ ᓴᓇᓂᐊᕐᒪᑕ 

ᐅᓇᑕᖅᑐᒃᓴᕋᓛᖑᓗᑎᒃ ᐃᑭᒪᓗᑎᒃ ᐅᒥᐊᕐᔪᐊᖅ ᐴᓚ ᐳᓕᑦᔅ. ᑕᐃᒫᒃ ᓴᓇᖃᑎᒋᓗᒋᑦ ᓯᑦᓇᒃᑯᑦ ᐱᔨᑦᓯᕋᖅᑏᑦ, ᐃᖃᓗᓕᕆᔨᒃᑯᑦ ᐊᒻᒪᓗ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᑕᑯᑎᑦᑎᓂᐊᖅᑐᑦ ᐊᖏᖅᓯᒪᓂᕐᒥᖕᓂᒃ ᐱᕚᓪᓕᕐᑎᑦᑎᓂᕐᒧᑦ ᓴᐃᒪᖃᑎᒌᒍᑎᒃᓴᓄᑦ ᓄᓇᖅᑲᖅᑳᖅᓯᒪᔪᑦ ᓄᓇᖏᓐᓂᒃ, 

ᐊᒻᒪᓗ ᐊᑐᖅᓯᓗᑎᒃ ᐊᑑᑎᖃᖅᑐᓂᒃ ᑐᑭᖃᑦᑎᐊᖅᑐᓂᒃ ᐱᕕᖃᕐᑎᑦᑎᓂᕐᒥᒃ ᑮᓇᐅᔭᓕᐅᕈᑕᐅᓂᐊᖅᑐᓂᒃ ᐱᕈᕈᑎᒃᓴᓂᒃ ᐊᒻᒪᓗ 

ᐱᕙᓪᓕᐊᑎᑦᑎᓂᕐᒥ ᐅᑭᐅᖅᑕᖅᑐᒥ.  

ᐅᓇ ᐃᒪᕕᖕᓂ ᓴᐳᓐᓂᐊᕈᑎᒃᓴᓄᑦ ᐸᕐᓇᐅᑎ ᑲᓇᑕᐅᑉ ᑲᔪᓯᑦᑎᐊᖅᓯᒪᔾᔪᑎᒋᔭᖓ. ᑕᐃᑲᓂ ᓄᓇᖅᑲᖅᑳᖅᓯᒪᔪᑦ, ᑲᒻᐸᓂᑦ, ᓄᓇᓖᑦ, 

ᖃᐅᔨᒪᔪᐊᕐᔪᐊᑦ, ᐃᓕᓐᓂᐊᕐᕕᑦ, ᐊᒻᒪᓗ ᒐᕙᒪᒃᑯᑦ ᓴᓇᖃᑎᒌᒡᓗᑎᒃ ᓴᐳᒻᒥᓗᒋᑦ ᓯᓚᕗᑦ, ᐱᕈᖁᓪᓗᒋᑦ ᑮᓇᐅᔭᓕᐅᕈᑎᖃᕐᓗᑎᒃ, ᐊᒻᒪᓗ 

ᐃᑲᔪᕐᓗᒋᑦ ᐃᖅᑲᓇᐃᔮᒃᓴᑦᑎᐊᕙᖕᓂᒃ ᑕᒪᐃᓐᓂ ᑲᓇᑕᒥ, ᑐᓂᓯᓯᒪᓂᐊᕋᑦᑕ ᐋᕿᒃᓯᒪᑦᑎᐊᖅᑐᓂᒃ. ᑲᓇᑕᐅᑉ ᐃᒪᕕᖏᓐᓄᑦ ᓴᐳᓐᓂᐊᕈᑎᒃᓴᓄᑦ 

ᐸᕐᓇᐅᑎ ᐅᓇ ᐃᒪᕕᑦᑎᓐᓂᒃ ᐊᒻᒪᓗ ᓯᒃᔭᑦᑎᓐᓂᒃ ᖃᓄᐃᖏᑦᑎᐊᕐᑎᑦᑎᔾᔪᑕᐅᔪᖅ, ᐱᕚᓪᓕᑦᑎᐊᕐᓗᒋᑦ ᓴᐃᒪᖃᑎᒌᒍᑎᒃᓴᑦ ᐱᓕᕆᖃᑎᒌᒍᑎᒃᓴᑦ, 

ᐊᖅᒪᓗ ᐋᕿᒃᓗᒋᑦ ᓱᕈᖅᓯᒪᓐᖏᑦᑐᐊᖅᑐᓂᒃ ᓯᕗᓂᒃᓴᖃᕐᓂᐊᕐᒪᑕ ᓄᑕᖃᕗᑦ ᐊᒻᒪᓗ ᐃᕐᖑᑕᖅᐳᑦ.   

ᐅᖃᖅᑕᐅᔪᑦ 

“ᐅᐱᒍᓱᒃᑐᖓ ᑖᒃᑯᐊ ᒐᕙᒪᕗᑦ ᐱᓕᕆᖃᑎᒌᒍᓐᓇᕐᒪᑕ ᓄᓇᖅᑲᖅᑳᖅᓯᒪᔪᓪᓗ ᐅᑭᐅᖅᑕᖅᑐᒥ ᑕᒪᑐᒧᖓ ᐱᒻᒪᕆᐅᔪᒧᑦ ᐱᔾᔪᑕᐅᔪᒧᑦ. ᐅᓇ 

ᑐᑭᓯᓇᓱᖃᑎᒌᑦᑎᐊᕐᓂᖅ ᐊᔪᕈᓐᓃᕈᑕᐅᑦᓯᐊᖅᑐᖅ ᑖᒃᑯᓄᖓ ᓄᓇᓕᖕᓄᑦ, ᑭᓯᐊᓂᑦᑕᐅᖅ ᐊᑑᑎᖃᒻᒪᕆᒃᑐᒥᒃ ᖃᐅᔨᓴᕈᑎᓂᑦ 

ᑐᑭᓯᓇᖅᓯᓂᐊᖅᑐᑦ ᐃᑲᔫᑎᓂᐊᖅᑐᓂᑦ ᑕᕆᐅᕐᒥ ᐊᑦᑕᕐᓇᖅᑐᒦᓕᖅᑐᖃᖁᓇᒍ ᐊᒻᒪᓗ ᓱᕈᖅᓴᐃᓐᖏᑦᑐᓂᒃ ᐱᕙᓪᓕᐊᑎᑦᑎᓂᖅ ᑲᓇᑕᐅᑉ 

ᐅᑭᐅᖅᑕᖅᑐᐊᓂ. ᖁᔭᓕᔾᔪᑎᕙᕗᑦ ᑕᒪᕐᒥᒃ ᐅᓇ ᐃᖏᕐᕋᓯᑎᑕᐅᑦᓯᒪᑦᑎᐊᖅᑐᐋᓗᒃ ᐊᔪᕈᓐᓇᓐᖏᒻᒪᑦ!” 

ᒥᓂᔅᑕ ᑕᐃᔮᓐ ᓕᐳᑎᓕᐄ, ᒥᓂᔅᑕ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᐊᒻᒪᓗ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ 

 

“ᑖᒃᑯᐊ ᑲᓇᑕᒥ ᐃᒫᓂ ᖃᐅᔨᓴᕐᓂᕐᒧᑦ ᐱᓕᕆᐊᖑᔪᑦ, ᑲᓇᑕᐅᑉ ᒐᕙᒪᒃᑯᓂᑦ ᑐᓂᓯᓯᒪᓂᐊᕐᒪᑕ ᖃᐅᔨᒪᔾᔪᑎᒃᓴᓂᒃ ᐅᑭᐅᖅᑕᖅᑐᖅ ᑕᕆᐅᖅ 

ᓇᑎᖓᓂᒃ, ᑕᐃᒪᓗ ᐊᑦᑕᕐᓇᖅᑐᖃᓐᖏᓂᖅᓴᐅᓂᐊᕐᒪᑕ ᐅᒥᐊᖅᑐᖅᑐᓄᑦ ᑲᓇᑕᐅᑉ ᐅᑭᐅᖅᑕᖅᑐᐊᓂ. ᐅᓇ ᐱᒋᐊᕈᑎ ᑖᒃᑯᑎᒍᑦ ᑲᓇᑕᐅᑉ 

ᐃᒪᕕᖏᑦ ᓴᐳᓐᓂᐊᖅᑕᐅᔾᔪᑎᒃᓴᖏᓐᓄᑦ ᐸᕐᓇᐅᑎ ᐃᒪᕗᑦ ᑕᕆᐅᖅ ᐃᖃᖏᑦ ᓴᐳᒻᒥᑦᑎᐊᕐᓂᖅᓴᐅᓗᑎᒃ, ᑕᐃᒪᖓᓂᓕᒫᖅ.” 

 

ᒥᓂᔅᑕ ᐸᑉᓗ ᐅᓛᑐᓕᒃ, ᒥᓂᔅᑕ ᐃᖏᕐᕋᔪᓕᕆᔨᒃᑯᓄᑦ   

 

“ ᓴᓇᖃᑎᒋᓪᓗᒋᑦ ᑲᓇᑕᒥ ᐃᒫᓂᒃ ᖃᐅᔨᓴᕐᓂᕐᒧᑦ ᐱᔨᑦᓯᕋᖅᑏᑦ ᐅᒥᐊᖓᒍᑦ ᐳᓗ ᐳᓕᑦᔅ ᐊᖏᔪᒥᒃ ᐱᕕᖃᕐᑎᑦᑎᔪᖅ ᐅᕙᓐᓂᒃ. ᑕᐃᒪᓗ ᓄᑖᓂᒃ 

ᐱᓕᕆᔪᓐᓇᖅᓯᔪᖓ ᐅᓇᑕᖅᑐᒃᓴᕋᓛᓂ, ᐃᓕᑦᑎᓚᐅᖅᑐᖓ ᐃᒪᕕᖕᒥᒃ ᐊᒻᒪᓗ ᐃᒫᓂ ᖃᐅᔨᓴᕐᓂᕐᒥᒃ, ᐊᒻᒪᓗ ᑭᒃᑰᖕᒪᖔᑕ ᑲᓇᑕᒥ 

ᖃᐅᔨᑕᕐᓂᕐᒧᑦ ᐱᔨᑦᑎᕋᖅᑏᑦ ᐃᖅᑲᓇᐃᔭᖅᑎᖏ ᐊᖏᕐᕋᓐᓄᑦ ᑭᓐᖓᐃᑦ, ᓄᓇᕗᑦ. ᐅᓇ ᖁᕕᐊᓇᑦᑎᐊᓚᐅᖅᑐᖅ ᐊᑐᖅᖢᒍ!” 

 

ᒥᐊᓕᒐᓚ ᐅᑦᑐᕿ, ᐅᓇᑕᖅᑐᒃᓴᕋᓛᓄᑦ ᐃᓕᓐᓂᐊᖅᑐᖅ, ᓯᑦᓇ ᐊᒻᒪᓗ ᒥᐊᐳᑭᒃ ᐅᓇᑕᖅᑐᒃᓴᕋᓛᓄᑦ ᐱᓕᕆᑎᑦᑎᔾᔪᑕᐅᔪᖅ 

 

ᓇᐃᑦᑐᑦ ᓱᓕᔪᑦ 

• ᐅᑯᐊ ᑲᓇᑕᒥ ᖃᐅᔨᑕᕐᓂᕐᒧᑦ ᐱᔨᑦᑎᕋᖅᑏᑦ ᑐᓂᓯᓚᐅᖅᑐᖅ $6.5 ᒥᓕᐊᓐ ᑳᓐᑐᕌᖕᒥᒃ ᓄᓇᕗᑦ ᓯᑦᓇ ᐱᓕᕆᓂᐊᖅᑐᖅ ᐃᒪᐅᑉ 

ᓇᑎᐊᓂᒃ ᖃᐅᔨᓴᕐᓗᓂ ᑲᓇᑕᐅᑉ ᐅᑭᐅᖅᑕᖅᑐᐊᓂ ᑕᐃᑲᓂ 2023 ᐊᒻᒪᓗ 2024 ᓄᓇᒦᓐᓇᐅᑎᓪᓗᒍ.   

• ᑕᐃᑲᓂ ᑲᔪᓯᑦᑎᐊᓚᐅᖅᑐᑦ ᓯᕗᓪᓕᕐᒥ ᐊᕐᕌᒍᒥ ᐱᓕᕆᐊᖑᔪᖅ, ᐅᖓᑖᓂ 900 ᑭᓚᒦᑕᔅ ᐅᑭᐅᖅᑕᖅᑐᖅ ᐃᒪᕕᖓ 

ᖃᐅᔨᓴᖅᑕᐅᓚᐅᖅᑐᖅ - ᐅᖓᓯᖕᓂᖅᓴᖅ ᓯᓚᕐᔪᐊᑉ ᑕᑭᓂᖅᐹᖅ ᓄᓇᒥ ᑭᒡᓕᖓ (ᐊᕙᑖᓂᑦ ᑲᓇᑕ ᐊᒻᒪᓗ ᔪᓇᐃᑎᑦ ᓯᑕᐃᑦᔅ) 

• ᐃᓚᒋᓪᓗᒍ ᐃᒪᕕᖕᒥᒃ ᓴᐳᓐᓂᐊᕈᑎᑦ ᐸᕐᓇᐅᑎᖓ, ᒪᕐᕉᖕᓄᑦ-ᐊᕐᕌᒍᓄᑦ ᐱᓕᕆᐊᖑᔪᖅ ᐱᐅᓯᕚᓪᓕᐊᓂᕐᒪᑕ 

ᐅᒥᐊᖅᑐᕐᕕᐅᔪᓐᓇᖅᑐᑦ ᑐᑭᓯᕋᖅᑐᑦ ᐅᑭᐅᖅᑕᖅᑐᒥ ᐊᒃᑐᐃᓗᐊᕐᓂᐊᓐᖏᒻᒪᑕ ᐅᓯᑲᖅᑕᕐᕕᐅᔪᑦ ᐅᒥᐊᕐᔪᐊᓂᑦ ᐊᑐᖅᓯᓗᑎᒃ ᒪᓐᓇ 

ᓄᑖᓂᒃ ᖃᕆᓴᐅᔭᕐᑎᒍᑦ ᓄᐊᑦᑎᓗᑎᒃ ᐃᒫᓂ ᖃᐅᔨᓴᕈᑎᑖᑦ ᖃᐅᔨᒪᔾᔪᑎᒃᓴᓂᒃ.  

• ᐅᒥᐊᕐᔪᐊᖅ ᐳᓗ ᐳᓕᑦᔅ ᐅᓇ ᓄᓇᖅᑲᖅᑳᖅᓯᒪᔪᓂᑦ-ᓇᖕᒥᓂᕆᔭᐅᔪᖅ ᓯᑯᓯᐅᑎ ᖃᓄᕆᑦᑐᑐᐃᓐᓇᓄᑦ ᐊᑐᖅᑕᐅᔪᓐᓇᖅᑐᖅ 

ᐅᒥᐊᕐᔪᐊᖅ ᐊᐅᓚᑕᐅᔪᖅ ᓯᐊᑯᑭᒃ ᑲᕆᐅᕐᒥ ᐱᔨᑦᓯᕋᖅᑎᑦ ᑳᓂ ᑰᖕᒥᑦ, ᓅᕙᐅᓪᓛᓐᑦ ᑖᓐᓇ ᓯᑦᓂ ᐱᔨᑦᑎᕋᖅᑐᖅ ᐱᓕᕆᖃᑎᒋᓪᓗᒍ 

ᐃᑲᔪᖅᑕᐅᒋᐊᓕᖕᓂᒃ ᓄᓇᕗᒻᒥ ᐊᒻᒪᓗ ᓴᕿᑦᑎᓗᑎᒃ ᐃᓄᐃᑦ ᑕᕆᐅᖅ ᐃᖃᖓᓄᑦ ᐅᓇᑕᖅᑐᒃᓴᕋᓛᓂᒃ. 

 

• ᑕᐃᒪᖓᓂᑦ ᐱᒋᐊᖅᑎᑦᑎᓚᐅᕋᑦᑕ 2016, ᐃᒪᕕᖕᒥ ᓴᐳᓐᓂᐊᕈᑎᑦ ᐸᕐᓇᐅᑎ, ᐊᓯᖏᓪᓗ: 

o ᐱᒋᐊᖅᑎᑦᑎᓯᒪᔪᑦ ᐅᑭᐅᖅᑕᖅᑐᒥ ᐅᓯᑲᖅᑕᖅᑐᑦ ᐅᒥᐊᕐᔪᐊᑦ ᐊᑦᑕᕐᓇᖅᑐᑰᖁᓇᒋᑦ ᐊᒻᒪᓗ ᓱᕈᖅᓴᐃᑕᐃᓕᒪᓂᕐᒧᑦ 

ᐱᖁᔭᕐᔪᐊᖅ ᐊᑑᑎᖃᖅᑐᒥᒃ ᐱᓕᕆᐊᖑᓗᓂ ᐊᔾᔨᒋᔭᐅᓐᖏᑑᒐᔭᕐᒪᑕ ᐊᑦᑕᕐᓇᖅᑐᑦ ᓵᓯᒪᕙᒃᑕᖏᑦ ᐅᒥᐊᕐᔪᐊᑦ 

ᐅᑭᐅᖅᑕᖅᑐᒥ.   

UNCLASSIFIED / NON CLASSIFIÉ 

o ᖃᑭᔾᔪᑎᒃᓴᓕᐅᕈᑎᑦ ᐊᑦᑕᕐᓇᖅᑐᖃᓐᖏᑐᒥᒃ ᓴᓇᕐᕈᑎᑦ ᐊᒻᒪᓗ ᑕᕆᐅᕐᒥ ᓇᑉᐸᕆᐊᖃᖅᑐᑦ ᐱᐅᓯᕚᓪᓕᕐᓗᑎᒃ  

ᐱᐊᓚᓂᖅᓴᐅᓕᕐᓗᑎᒃ ᐊᑑᑎᖃᒻᒪᕆᒃᑐᑦ ᑕᕆᐅᕐᒥ ᐅᓯᑲᖅᑕᕐᓂᖅ ᐊᒻᒪᓗ ᓄᓇᓖᑦ ᐱᖁᑎᒃᓴᖏᓐᓄᑦ ᓄᓇᑦᓯᐊᕐᒥ, ᓄᓇᕗᑦ, 

ᓄᓇᕕᒃ ᐊᒻᒪᓗ ᓄᓇᑦᓯᐊᕗᑦ ᓄᓇᓖᑦ.  

o . ᐅᓄᖅᓯᕙᓪᓕᐊᔪᑦ ᑕᕆᐅᕐᒥ ᐊᑦᑕᕐᓇᖅᑐᖃᓐᖏᒃᑲᓗᐊᕐᒪᖔᑕ ᖃᐅᔨᓴᖅᑕᐅᔪᑦ ᐅᑭᐅᖅᑕᖅᑐᖅ ᓄᓇᖏᓐᓂ 

ᐱᐅᓯᕚᓪᓕᕐᓂᐊᕐᒪᑕ ᐊᑦᑕᕐᓇᖅᑐᖃᓐᖏᓪᓗᑎᒃ ᐅᒥᐊᑦ, ᓴᓇᔭᖏᑦ, ᐊᒻᒪᓗ ᐅᕙᑎᕗᑦ ᐅᓇ ᐊᐅᓚᑦᑎᕕᒋᔭᕗᑦ. 

o ᐅᓄᖅᓯᒋᐊᕐᓗᑎᒃ ᓄᑖᑦ ᐃᒫᓂ ᖃᐅᔨᓴᕈᑎᑦ ᐅᑭᐅᖅᑕᖅᑐᖅ ᐊᒃᑐᖅᑕᐅᖕᒪᖔᑦ ᓯᕗᓪᓕᖅᐹᒥᒃ ᐊᒻᒪᓗ ᐱᖃᑖ ᒥᑭᓐᓂᖅᓴᒥᒃ 

ᐅᒥᐊᑉᔪᐊᑦ ᐅᓯᑲᖅᑕᖅᑐᑦ ᓱᓪᓗᐊᓗᐊ ᐃᑲᔫᑎᓂᐊᕐᒪᑕ ᐅᒥᐊᖅᑐᖅᑐᑦ ᐊᑦᑕᕐᓇᖅᑐᒦᑦᑐᖃᖁᓇᒋᑦ. 

o ᐊᖏᒡᓕᒋᐊᕐᓗᒍ ᑲᓇᑕᒥ ᖃᖓᑕᓲᑦ ᖃᐅᔨᓴᖅᑐᑦ ᐱᓕᕆᑎᑦᑎᔾᔪᑎ ᑕᑯᖃᑦᑕᕐᓂᐊᕐᒪᑕ, ᖃᐅᔨᓴᕐᓗᑎᒃ, ᑎᑎᕋᕐᓗᑎᒃ ᐊᒻᒪᓗ 

ᐅᖃᐅᓯᕆᓗᒋᑦ ᑕᕆᐅᕐᒥ ᓱᕈᖅᓴᐃᔪᑦ ᑲᓇᑕᐅᑉ ᐅᑭᐅᖅᑕᖅᑐᐊᑕ ᐃᒪᖏᓐᓂᒃ. ᖃᑭᔾᔪᑎᒃᓴᓕᐅᕐᓗᑎᒃ ᐃᓚᖃᖅᑐᖅ ᑲᔪᓯᔪᒥᒃ 

ᓴᓇᖃᑦᑕᕐᓗᒋᑦ ᓄᑖᓄᑦ ᖃᖓᑕᓲᖃᕐᕕᒃᓴᑦ ᐃᖃᓗᖕᓂ.  

 

ᑕᒪᑐᒧᖓ ᐊᑕᔪᑦ ᖃᕆᓴᐅᔭᒃᑯᑦ  

 

•  ᓴᐳᒻᒥᓂᖅ ᓯᒡᔭᑦᑎᓐᓂᒃ ᑕᒪᐅᓐᓇ ᐃᒪᕕᒃᑯᑦ ᓴᐳᓐᓂᐊᕈᑎᑦ ᐸᕐᓇᐅᑎᖏᑦ  

ᐅᖃᕐᕕᒋᓗᒋᑦ 

ᔨᐅᓕᒥ ᑲᓛᑦ 

ᑐᓴᒐᒃᓴᓕᕆᔨᒃᑯᑦ ᑎᑎᕋᖅᑐᖓ 

ᑎᑎᕋᕐᕕᖓ ᒥᓂᔅᑕ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᐊᒻᒪᓗ 

ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ 

Jeremy.Collard@dfo-mpo.gc.ca 

 

ᑐᓴᒐᒃᓴᓕᕆᔨᒃᑯᑦ 

ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ 

613-990-7537 

Media.xncr@dfo-mpo.gc.ca 

 

 

ᖃᕆᓴᐅᔭᒃᑯᑦ ᐊᑦᑕᑕᐅᑎᑦ 

• ᒪᓕᒃᑭᑦ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ ᐅᑯᑎᒎᓇᖅ Twitter, Facebook, Instagram, YouTube ᐊᒻᒪᓗ 

LinkedIn. 

• ᒪᓕᒃᑭᑦ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐅᑯᑎᒎᓇᖅ Twitter, Facebook, Instagram, YouTube and LinkedIn. 

 

 

 

 

https://www.canada.ca/protectingourcoasts
mailto:Jeremy.Collard@dfo-mpo.gc.ca
mailto:Media.xncr@dfo-mpo.gc.ca
https://twitter.com/FishOceansCAN
https://www.facebook.com/FisheriesOceansCanada
https://www.instagram.com/fisheriesoceanscan/
https://www.youtube.com/user/fisheriescanada
https://ca.linkedin.com/company/fisheries-and-oceans-canada
https://twitter.com/CoastGuardCAN
https://www.facebook.com/CanadianCoastGuard
https://www.instagram.com/coastguardcan/
https://www.youtube.com/user/CCGrecruitmentGCC
https://www.linkedin.com/company/canadian-coast-guard/mycompany/

